
Rökstuðningur fyrir vali á leið í reglugerðardrögum 
Reglugerð um rafræna eignarskráningu fjármálagerninga 

 

 

 

1. Almennar athugasemdir 

Í upphafi árs 1998 öðluðust gildi lög nr. 131/1997 um rafræna eignarskráningu verðbréfa sem 

fjölluðu annars vegar um rafræna útgáfu verðbréfa og skráningu eignarréttinda yfir þeim. 

Löggjöfin byggði ekki á Evrópulöggjöf en við samningu frumvarpsins var litið sambærilegrar 

löggjafar hjá hinum Norðurlöndunum, þá aðallega í Danmörku.1 Á grundvelli heimildar í 

lögunum var sett reglugerð nr. 397/2000 um rafræna eignarskráningu verðbréfa í 

verðbréfamiðstöð.2 Af lestri reglugerðarinnar er ljóst að efni hennar byggði að miklu leyti á 

þágildandi danskri reglugerð frá árinu 1996.3 Dönsku reglugerðinni var breytt a.m.k. þrisvar 

sinnum4 eftir þann tíma en íslensku reglugerðinni hefur verið breytt einu sinni, en það var árið 

2015.5 

 

Við setningu laga nr. 7/2020 um verðbréfamiðstöðvar, uppgjör og rafræna eignaskráningu 

fjármálagerninga féllu úr gildi lögin frá 1997. Nýju lögunum var aðallega ætlað að innleiða með 

tilvísunaraðferð reglugerð Evrópuþingsins og ráðsins nr. 909/2014 um bætt verðbréfauppgjör í 

Evrópusambandinu og um verðbréfamiðstöðvar (CSDR eða CSDR-reglugerðin). CSDR leysti 

að mest leyti lögin frá 1997 um rafræna eignarskráningu verðbréfa af hólmi fyrir utan þau 

ákvæði sem fjölluðu um eignarskráningu og þeirri réttarvernd sem fólst í henni.  

 

CSDR-reglugerðinni er aðallega ætlað að samræma reglur um uppgjör fjármálagerninga á 

Evrópska efnahagsvæðinu (EES) og reglur um skipulagningu og háttsemi verðbréfamiðstöðva 

til að stuðla að öruggu, skilvirku og snurðulausu uppgjöri.6  CSDR fjallar hins vegar nánast 

ekkert um eignaskráningu fjármálagerninga. Líkt og á Íslandi, hafði fyrirkomulagið á hinum 

Norðurlöndunum verið með þeim hætti að reikningsstofnanir hafa haft milligöngu um 

eignaskráningu fjármálagerninga. Norska fjármálaráðuneytið og vinnuhópur sem var settur á 

fót til að innleiða CSDR töldu ekki að reglugerðin kæmi í veg fyrir að Noregur gæti áfram 

haldið sama fyrirkomulagi um eignaskráningu fjármálagerninga.7 Byggði sú ályktun m.a. á 

ummælum í CSDR-reglugerðinni sjálfri.8  

 

 
1 Sjá almennar athugasemdir við frv. er varð að lögum nr. 131/1997 um rafræna eignarskráningu verðbréfa, Alþt. 

1997-98, A-deild, bls. 946. 
2 Reglugerðarheimildina var aðallega að finna í 12. gr. laganna.  
3 Sjá Bekendtgørelse om registrering m.v. af fondsaktiver i en værdipapircentral, BEK nr 925 af 17/10/1996.  
4 Breytingarnar áttu sér stað 2008, 2009 og 2013. Hægt er að nálgast upplýsingar um eldri reglugerðir í 

Danmörku á www.retsinformation.dk.  
5 Sjá reglugerð nr. 258/2015 um breytingu á reglugerð nr. 397/2000.  
6 Sjá 1. mgr. 1. gr. CSDR reglugerðarinnar. 
7 Proposisjon 7L til Stortinget - Lov om verdipapirsentraler og verdipapiroppgjør mv. (verdipapirsentralloven) 

(2018-2019) (frumvarp til norska Stórþingsins til laga um verðbréfamiðstöðvar og verðbréfauppgjör o.fl.), bls. 

31. 
8 Sjá t.d. 30. og 31. gr. CSDR og 39. forsendu reglugerðarinnar. 

http://www.retsinformation.dk/

Með hliðsjón af því var ákveðið að tiltekin ákvæði eldri laga sem fjölluðu um rafræna 

eignarskráningu, sem CSDR náði ekki til, yrðu færð í nýju lögin (lög nr. 7/2020 um 

verðbréfamiðstöðvar, uppgjör og rafræna eignarskráningu fjármálagerninga), þar á meðal 

ákvæði um eignarskráningu fjármálagerninga.9 Hin Norðurlöndin héldu einnig sínu 

fyrirkomulagi varðandi rafræna eignarskráningu í sinni löggjöf, þó með einhverjum 

breytingum.  

 

Í nýju lögunum hafa reglugerðarheimildirnar einnig haldið sér að mestu leyti,10 þ.e.a.s. 

heimildir í lögunum fyrir ráðherra til að setja nánari reglur um tiltekin atriði laganna. Þær 

heimildir sem féllu á brott með nýju lögunum varða útfærslu á eftirtöldum reglum: 

 

- Að veita megi aðilum, öðrum en reikningsstofnunum, rétt til að sækja upplýsingar 

varðandi eigin reikning beint til verðbréfamiðstöðvar á grundvelli aðildarsamnings sem 

hlutaðeigandi aðilar gera við verðbréfamiðstöðina.11 

- Nánari ákvæði um framkvæmd bráðabirgðaeignaskráningar.12 

- Nánari reglur um gerð reikning og útgáfu reikningsyfirlita, svo og hvaða atriði skulu 

koma fram í yfirlitinu.13 

 

Að öðru leyti héldust aðrar reglugerðarheimildir í nýju lögunum. Auk þess var bætt við heimild 

í nýju lögunum um að útfæra nánar um starfsemi útibúa hér á landi14 og heimildir 

reikningsstofnunar til að ákvarða fyrirkomulag vegna umsýslu með rafbréf og skráningar í 

tengslum við þau, svo sem um gjaldtöku og vegna skráningar veðréttinda.15 

 

Eftirfarandi er yfirlit yfir samanburð á reglugerðarheimildum í eldri lögunum frá 1997 og nýju 

lögunum frá 2020: 

 

 
9 Í eldri lögum var talað um eignarskráningu verðbréfa en í nýju lögunum er talað um eignarskráningu 

fjármálagerninga. 
10 Sjá 31. gr. laga nr. 7/2020. 
11 Heimildina var að finna í 3. tl. 2. mgr. 12. gr. laga nr. 131/1997. 
12 Heimildina var að finna í 3. mgr. 17. gr. laga nr. 131/1997.  
13 Heimildina var að finna í 3. mgr. 24. gr. laga nr. 131/1997. 
14 Sjá 5. tl. 31. gr. laga nr. 7/2020. 
15 Sjá 4. tl. 31. gr. laga nr. 7/2020. 

Lög nr. 7/2020 Lög nr. 131/1997 

Heimild Ákvæði Heimild Ákvæði 

Innköllun í Lögbirtingablað til að afmá réttindi og 

eignaskráning 

3. mgr. 13. gr. 

og 6. tl. 31. gr. 

og 14. gr.  

Innköllun í Lögbirtingablað til að afmá réttindi 2. mgr. 23. 

gr. 

Ógilding áþreifanlegra fjármálagerninga  14. gr. Ógilding áþreifanlegra verðbréfa II. hluti 

ákvæða til 

bráðabirgða 

Grundvöllur og framkvæmd eignaskráningar og 

skráningu reikningsstofnana í kerfi 

verðbréfamiðstöðvar 

1. tl. 31. gr.  Nánari reglur um grundvöll og framkvæmd  

eignarskráningar, svo og með hvaða hætti 

einstaklingar, sem eru starfsmenn 

1. tl. 1. 

mgr. 12. gr. 

Drög að nýrri reglugerð um rafræna eignarskráningu fjármálagerninga byggir á grunni eldri 

reglugerðar nr. 397/2000 um rafræna eignarskráningu verðbréfa í verðbréfamiðstöð, ásamt 

síðari breytingum.16 Helstu breytingarnar og/eða nýmælin sem felast í drögunum eru 

eftirfarandi: 

 

1. Umfang reglugerðarinnar er minnkað töluvert sem er í samræmi við fyrirkomulagið á 

Norðurlöndunum eftir gildistöku CSDR-regluverksins. 

2. Leitast er við að lýsa ferlinu við eignarskráningu og þeirri réttarvernd sem hún hefur í 

för með sér með skýrari hætti og í meira samræmi við framkvæmdina í dag. 

 
16 Nánari tiltekið eins og reglugerðinni var breytt með reglugerð nr. 285/2015. 

verðbréfamiðstöðvar eða reikningsstofnunar, 

skuli framkvæma þau verkefni sem tengjast 

skráningu réttinda í verðbréfamiðstöðinni 

Skráning takmarkaðra eignaréttinda að rafbréfum 2. tl. 31. gr. Nánari reglur um skráningu takmarkaðra 

eignarréttinda að rafbréfum 

2. tl. 1. 

mgr. 12. gr. 

Heimildir verðbréfamiðstöðvar til að ákvarða 

fyrirkomulag gjaldtöku fyrir umsýslu með rafbréf 

og eignarskráningu 

3. tl. 31. gr.  

 

Heimildir verðbréfamiðstöðvar til að ákvarða 

fyrirkomulag gjaldtöku fyrir umsýslu með rafbréf 

og skráningu í tengslum við þau 

3. tl. 1. 

mgr. 12. gr. 

Heimildir reikningsstofnunar til að ákvarða 

fyrirkomulag vegna umsýslu með rafbréf og 

skráningar í tengslum við þau, svo sem um 

gjaldtöku og vegna skráningar veðréttinda (nýtt) 

4. tl. 31. gr. Ekki samsvarandi reglugerðarheimild  

Starfsemi útibúa hér á landi (nýtt) 5. tl. 31. gr. Ekki samsvarandi reglugerðarheimild  

Að erlendum verðbréfamiðstöðvum og erlendum 

viðskiptabönkum, sparisjóðum, fyrirtækjum í 

verðbréfaþjónustu og öðrum lánastofnunum en 

viðskiptabönkum og sparisjóðum með heimild til 

fjárvörslu, sem hafa heimild til að starfa hér á 

landi og eru undir opinberu eftirliti, sé heimilt að 

hafa milligöngu um eignarskráningar í 

verðbréfamiðstöð með þeim réttaráhrifum sem 

getið er um í IV. kafla að fengnu samþykki 

Fjármálaeftirlitsins 

7. tl. 31. gr. Að erlendum verðbréfamiðstöðvum og erlendum 

viðskiptabönkum, sparisjóðum, fyrirtækjum í 

verðbréfaþjónustu og öðrum lánastofnunum en 

viðskiptabönkum og sparisjóðum með heimild til 

fjárvörslu, sem hafa heimild til að starfa hér á 

landi og eru undir opinberu eftirliti, sé heimilt að 

hafa milligöngu um eignarskráningar í 

verðbréfamiðstöð með þeim réttaráhrifum sem 

getið er um í IV. kafla að fengnu samþykki 

Fjármálaeftirlitsins 

1. tl. 2. 

mgr. 12. gr. 

Að verðbréfamiðstöð sé heimilt, að fengnu 

samþykki Fjármálaeftirlitsins, að annast 

milligöngu um eignaskráningu í erlendum og 

innlendum verðbréfamiðstöðvum 

8. tl. 31. gr. Að verðbréfamiðstöð sé heimilt, að fengnu 

samþykki Fjármálaeftirlitsins, að annast 

milligöngu um eignarskráningu í erlendum og 

innlendum verðbréfamiðstöðvum 

2. tl. 2. 

mgr. 12. gr. 

Ekki samsvarandi reglugerðarheimild  Að veita megi aðilum, öðrum en 

reikningsstofnunum, rétt til að sækja upplýsingar 

varðandi eigin reikning beint til 

verðbréfamiðstöðvar á grundvelli 

aðildarsamnings sem hlutaðeigandi aðilar gera 

við verðbréfamiðstöðina 

3. tl. 2. 

mgr. 12. gr. 

Ekki samsvarandi reglugerðarheimild  Nánari ákvæði um framkvæmd 

bráðabirgðaeignaskráningar  

3. mgr. 17. 

gr.  

Ekki samsvarandi reglugerðarheimild  Nánari reglur um gerð reikning og útgáfu 

reikningsyfirlita skv. 1. mgr., svo og hvaða atriði 

skulu koma fram í yfirlitinu. 

3. mgr. 24. 

gr. 

3. Þrátt fyrir umfangsmikla reglugerðarheimild í nýju lögunum er farin sú leið að útfæra 

sumt ekki nánar í reglugerðardrögum, t.d. varðandi starfsemi útibúa og annarra erlendra 

aðila á Íslandi. 

 

Í stað þess að fara yfir einstök ákvæði reglugerðadraganna er farin sú leið að útskýra aðeins þau 

nýmæli og breytingar sem felast í drögunum. Auk þess er fjallað um þörfina á að breyta ákvæði 

í lögum nr. 7/2020 er varðar innköllun áþreifanlegra fjármálagerninga. 

 

2. Efnisyfirlit 

1. Almennar athugasemdir ...................................................................................................... 1 

2. Efnisyfirlit ........................................................................................................................... 4 

3. Umfang reglugerðarinnar minnkað töluvert ....................................................................... 4 

4. Ferlinu lýst með skýrari hætti og í meira samræmi við framkvæmdina ............................. 8 

5. Lagt til að ekki sé fjallað um tiltekin atriði í reglugerðinni ................................................ 8 

6. Innköllun áþreifanlegra fjármálagerninga – þörf á lagabreytingu? .................................. 10 

 

3. Umfang reglugerðarinnar minnkað töluvert 

Líkt og kemur fram hér að framan virðist núgildandi reglugerð frá árinu 2000 hafa að miklu 

leyti byggt á sambærilegri danskri reglugerð frá 1996. Fram að gildistöku CSDR í dönskum 

rétti voru reglugerðirnar sem fjölluðu um rafræna eignarskráningu sambærilegar í Danmörku 

og Íslandi. Í Danmörku gildir CSDR reglugerðin án sérstakrar innleiðingar eins og í öðrum 

aðildarríkjum Evrópusambandsins (ESB), en í Noregi og Íslandi þarf að innleiða reglugerðir 

ESB sérstaklega þar sem þau lönd eru ekki í ESB heldur aðilar að innri markaðinum í gegnum 

samninginn um Evrópska efnahagssvæðið (EES-samninginn).17 Fjallað er um eignaskráningu 

fjármálagerninga í lögum um fjármagnsmarkaði,18 nánar tiltekið í 34. og 35. kafla laganna. 

Fyrirkomulagið með eignaskráningu fjármálagerninga svipar mjög til fyrirkomulagsins í 

íslensku lögunum. Réttindi þurfa að vera skráð í verðbréfamiðstöð19 til að til að njóta 

réttarverndar.20  

 

Helsti munur á íslensku og dönsku lögunum er varðar rafræna eignarskráningu er sá að í dönsku 

lögunum er ekki kveðið á um skaðabótaábyrgð verðbréfamiðstöðva og reikningsstofnana, líkt 

 
17 Sjá t.d. umfjöllun hjá Henrik Bull, “The EEA Agreement and Norwegian Law” European Business Law 

Review 5 (1994) 291-296, bls. 291-292. 
18 Á dönsku: „Lov om kapitalmarkeder“ eða „Kapitalmarkedsloven“ sem er oft skammstafað sem KML. Lögin 

eru nr. 459/2019 (https://www.retsinformation.dk/Forms/R0710.aspx?id=202758#id44e9d186-59d0-4c9a-a91c-

e1585b470c28).  
19 Á dönsku: „værdipapircentral“.  
20 Samkvæmt 1. mgr. 184. gr. dönsku laganna. Samsvarar 1. mgr. 8. gr. laga nr. 7/2020.   

https://www.retsinformation.dk/Forms/R0710.aspx?id=202758#id44e9d186-59d0-4c9a-a91c-e1585b470c28
https://www.retsinformation.dk/Forms/R0710.aspx?id=202758#id44e9d186-59d0-4c9a-a91c-e1585b470c28

og gert er í íslensku lögunum og einnig í norsku21 og sænsku lögunum.22 Í dönsku lögunum var 

gert ráð fyrir að hægt væri að setja reglugerð sem útfærði nánar ýmsa þætti er varðar rafræna 

eignarskráningu.23 Í reglugerðinni sem var sett árið 2017 var hins vegar ákveðið að reglugerðin 

kvæði nánast eingöngu um heimild verðbréfamiðstöðvanna að setja sér eigin reglur um 

eignarskráningu.24 Með þessu framseldi ráðherra reglusetningarvald til einkaaðila sem hefur 

verið gagnrýnt þó nokkuð af fræðasamfélaginu í Danmörku.25 Núgildandi reglugerð í 

Danmörku er því mjög stutt og efnislega rýr, enda fjallar nánast eingöngu um heimildir 

verðbréfamiðstöðva til að setja sér nánari reglur um tiltekin atriði er varða rafræna 

eignarskráningu. Þótt ekki sé gengið jafnlangt í Svíþjóð26 og Noregi27 í framsali 

reglusetningarvalds til einkaaðila eru núgildandi reglugerðir í þeim löndum sem fjalla um 

rafræna eignaskráningu tiltölulega stuttar. Virðist það helgast að því að ekki sé vilji til að ganga 

lengra í sérreglum er varðar rafræna eignarskráningu í viðkomandi löndum eftir tilkomu CSDR-

regluverksins sem er ætlað að samræma reglur aðildarríkjanna um verðbréfauppgjör og þær 

kröfur sem eru gerðar til verðbréfamiðstöðva.  

 

Með hliðsjón af fyrirkomulaginu á Norðurlöndunum er því lagt til að núgildandi reglugerð á 

Íslandi sem fjallar um rafræna eignarskráningu verði stytt töluvert þótt ekki sé gengið jafnlangt 

og á hinum Norðurlöndunum.28 Auk þess hefur breyting á skilgreiningu á rafrænni 

eignarskráningu leitt til þess að ekki er heimild til þess að fjalla um útgáfu á rafbréfum líkt og 

var gert í eldri reglugerð.29 

 

Eftirfarandi eru þau ákvæði í núgildandi reglugerði sem lagt er til að verði ekki hluti af nýju 

reglugerðinni (vísað er til númera á ákvæðum í eldri reglugerðinni og útskýrt í stuttu máli 

ástæðuna fyrir brottfalli): 

 

• 3. gr. Reglur verðbréfamiðstöðva 

 
21 Sjá lov om verdipapirsentraler og verdipapiroppgjør mv. (verdipapirsentralloven) 

(https://lovdata.no/dokument/NL/lov/2019-03-15-6#) 
22 Sjá lag (1998:1479) om värdepapperscentraler och kontoföring av finansiella instrument. Hægt er að nálgast 

lögin á eftirfarandi vefslóð: https://www.riksdagen.se/sv/dokument-lagar/dokument/svensk-

forfattningssamling/lag-19981479-om-vardepapperscentraler-och_sfs-1998-1479. 
23 Sjá 6. mgr. 184. og 189. gr. dönsku laganna. 
24 Sjá bekendtgørelse om registrering af fondsaktiver i en værdipapircentral (CSD) nr. 1175/2017 

(https://www.retsinformation.dk/eli/lta/2017/1175).  
25 Sjá t.d. umfjöllun hjá Lars Hedegaard Kristensen og Mathias RoseSvendsen: „En undersøgelse af de nye regler 

om registrering afrettigheder over fondsaktiver“, Ugeskrift for Retsvæsen, U 2018B.248, bls. 253-258. 
26 Sjá sænsku reglugerðina „Kontoföringsförordning (1999:146) (https://www.riksdagen.se/sv/dokument-

lagar/dokument/svensk-forfattningssamling/kontoforingsforordning-1999146_sfs-1999-146).  
27 Sjá norsku reglugerðina, „forskrift om verdipapirsentraler og verdipapiroppgjør (verdipapirsentralforskriften)“ 

frá 2019 (https://lovdata.no/dokument/SF/forskrift/2019-12-18-1900). Sjá einnig nýlega breytingu á 

reglugerðinni frá 9. febrúar 2022: https://lovdata.no/dokument/LTI/forskrift/2022-02-09-184.  
28 Ekki er þó fjallað um fyrirkomulagið í Finnlandi. 
29 Skilgreining á eignarskráningu samkvæmt eldri lögum frá 1997 var eftirfarandi: „útgáfa á rafbréfum í 

verðbréfamiðstöð og skráning réttinda yfir þeim“ (2. gr. laganna). Í nýju lögunum nr. 7/2020 hefur skilgreiningin 

á eignarskráningu verið þrengd og er svohljóðandi: „Skráning réttinda yfir rafbréfum í verðbréfamiðstöð.“ (2. tl. 

4. gr. laganna). Nýja skilgreiningin fjallar því ekki lengur um útgáfu rafbréfa enda fellur slíkt að mestu leyti 

undir gildissvið CSDR. 

https://lovdata.no/dokument/NL/lov/2019-03-15-6
https://www.riksdagen.se/sv/dokument-lagar/dokument/svensk-forfattningssamling/lag-19981479-om-vardepapperscentraler-och_sfs-1998-1479
https://www.riksdagen.se/sv/dokument-lagar/dokument/svensk-forfattningssamling/lag-19981479-om-vardepapperscentraler-och_sfs-1998-1479
https://www.retsinformation.dk/eli/lta/2017/1175
https://www.riksdagen.se/sv/dokument-lagar/dokument/svensk-forfattningssamling/kontoforingsforordning-1999146_sfs-1999-146
https://www.riksdagen.se/sv/dokument-lagar/dokument/svensk-forfattningssamling/kontoforingsforordning-1999146_sfs-1999-146
https://lovdata.no/dokument/SF/forskrift/2019-12-18-1900
https://lovdata.no/dokument/LTI/forskrift/2022-02-09-184

- Fjallað að einhverju leyti í 3. gr. reglugerðardraga sem vísar til 34. gr. CSDR 

varðandi gagnsæi gjaldtöku. 

• 4. gr. Beiðni um útgáfu rafbréfa 

- Skilgreiningin á rafrænni eignarskráningu felur ekki lengur í sér útgáfu 

rafbréfa heldur aðeins skráningu eignarréttinda. Útgáfa rafbréfa virðist að 

einhverju leyti falla undir gildissvið CSDR.30  

• 4. gr. a Greiðsla arðs. 

- Ekki talin þörf lengur á slíku ákvæði í reglugerðinni. Ekki fjallað sérstaklega 

um í nýju lögunum. 

• 5. gr. Milliganga um útgáfu. 

- Sama ástæða og á við um 4. gr., þ.e.a.s. skilgreiningin á rafrænni 

eignarskráningu felur ekki lengur í sér útgáfu rafbréfa. 

• 6. gr. Hafna beiðni um útgáfu. 

- Sama ástæða og í 4. og 5. gr. hér að framan. 

• 1. mgr. 7. gr. Fyrsti framsalshafi. 

- Ekki talin lengur þörf á málsgreininni með hliðsjón af framkvæmd 

eignarskráningar. 

• 2. mgr. 7. gr. Stofnun reikninga vegna innköllun áþreifanlegra hlutabréfa. 

- Engin ástæða til að fjalla sérstaklega um stofnun reikninga vegna 

innköllunar áþreifanlegra hlutabréfa en ekki aðrar tegundir 

fjármálagerninga. 

• 2. og 3. mgr. 14. gr. Opnun til að taka við beiðni um eignarskráningu o.fl. 

- Reglurnar hvað þetta varðar virðast vera úreltar, a.m.k. er ekki jafnmikil þörf 

á að kveða skýrt á um opnun útibúa og þess háttar. Sambærileg ákvæði hafa 

verið felld úr reglugerðum á hinum Norðurlöndunum. 

• 16. gr. Heimild að loka reikningi - ekki rafbréf í ár. 

- Ekki þörf lengur að hafa umrædda heimild í reglugerð. 

• 17. gr. Tímabil til að senda færslur til eignarskráningar. 

-  Á ekki við að einhverju leyti og fjallað að öðru leyti um í CSDR. 

• 18. gr. Uppgjör viðskipta með rafbréf skráð í Kauphöll. 

- Ekki talin lengur þörf á því að fjalla í þessu samhengi sérstaklega um skráð 

rafbréf.  

• 20. gr. Upplýsingar í færslu um eignarskráningu. 

- Ekki talin lengur þörf á að fjalla um í reglugerð. Virðist fjallað um að 

einhverju leyti í 3. mgr. 5. gr. framseldrar reglugerðar nr. 2018/1229 að því 

er varðar tæknilega eftirlitsstaðla um aga í uppgjöri.31 

• 23. gr. Aðgangur að upplýsingum. 

- Reglugerðarheimild hvað þetta varðar ekki til staðar í nýju lögunum, sbr. 

umfjöllun hér að framan. 

• 24. gr. Upplýsingar um nafn nýs eiganda. 

 
30 Sjá 1. gr. A-þáttar í viðauka við CSDR. Sjá einnig umfjöllun hér: https://ecsda.eu/faq.  
31 Sjá reglugerðina í íslenskri þýðingu á eftirfarandi slóð: https://www.efta.int/sites/default/files/documents/legal-

texts/eea/other-legal-documents/solr/translated-legal-acts/icelandic/i32018R1229.pdf.  

https://ecsda.eu/faq
https://www.efta.int/sites/default/files/documents/legal-texts/eea/other-legal-documents/solr/translated-legal-acts/icelandic/i32018R1229.pdf
https://www.efta.int/sites/default/files/documents/legal-texts/eea/other-legal-documents/solr/translated-legal-acts/icelandic/i32018R1229.pdf

- Ekki reglugerðarheimild í nýju lögunum. Auk þess virðist tekið á 

framagreindu með fullnægjandi hætti í 15. gr. laga nr. 7/2020. 

• 30. gr. Eignarskráning til bráðabirgða. 

- Við gildistöku laga nr. 7/2020 féll út heimildin varðandi bráðabirgða 

eignarskráningu. 

• 31. gr. Vafi um staðreyndir – skráning til bráðabirgða. 

- Sama ástæða og á við um 30. gr. – búið að fella út heimildina í nýju lögunum. 

• 32. gr. Úrskurðarnefnd verðbréfamiðstöðva. 

- Felld niður við gildistöku nýju laganna. 

• 37.-39. gr. Reikningsyfirlit. 

- Engin reglugerðarheimild lengur til staðar varðandi reikningsyfirlit. 

• 40. gr. afmáning réttinda og lokun reikninga.  

- Vísað til 2. mgr. 11. gr. eldri laga nr. 131/1997. Sambærilegt ákvæði ekki að 

finna í nýju lögunum. 

• 41. gr. Heimild til að afmá rafbréf þegar réttindum er lokið. 

- Tekið fram í nýju lögunum um heimild til afmáningar. Óþarfi að fjalla 

sérstaklega um í reglugerðardrögunum. 

• 42. gr. Verðbréfamiðstöð annast afmáningu réttinda. 

- Óþarfi að fjalla sérstaklega um í reglugerðardrögunum. 

• 45. gr. Skylda að halda áfram skráningu eftir gjaldþrot, innlausn, samruna eða 

sambærilegar aðgerðir. 

- Umrætt ákvæði byggði á 8. og 9. gr. eldri reglugerðar í Danmörku. Í dönsku 

reglugerðinni var um að ræða heimild en ekki skylda. Er ekki að finna í nýju 

dönsku reglugerðinni. Engin þörf á að fjalla sérstaklega um í 

reglugerðardrögunum. 

• 50. gr. Fræðsla og réttindi starfsmanna reikningsstofnana til eignarskráningar. 

- Ekki gert ráð fyrir nýju lögunum að fjallað sé um framangreint í reglugerð. 

• 51. gr. Sérstakur tengiliður. 

- Umræddu ákvæði var breytt með breytingareglugerðinni frá 2015. Ekki fæst 

séð þörfin fyrir það að gera kröfu um að tengiliðurinn sé lögfræðingur. 

• 56. gr. Varðveisla gagna og reikningsyfirlit.  

- Í nýju lögunum er ekki að finna reglugerðarheimild til að útfæra nánar reglur 

um reikningsyfirlit. Auk þess er ekki talin þörf á að fjalla sérstaklega um 

varðveislu gagna í þessu samhengi í reglugerðardrögunum. 

• 57.-60. gr. Skuldabréf og hlutdeildarskírteini. 

- Ekki talin þörf á að fjalla sérstaklega um skuldabréf og hlutdeildarskírteini í 

tengslum við innköllunina. Í stað þess er fjallað sameiginlega um innköllun 

áþreifanlegra fjármálagerninga. 

• 62. gr. Reikningsyfirlit vegna innköllunar. 

- Í nýju lögunum er ekki að finna reglugerðarheimild til að útfæra nánar reglur 

um reikningsyfirlit. 

Uppbygging nýju reglugerðardraganna hefur auk þess verið breytt töluvert frá eldri 

reglugerðinni. Höfð var til hliðsjónar uppbyggingin á dönsku reglugerðinni frá 2013.  

 

4. Ferlinu lýst með skýrari hætti og í meira samræmi við framkvæmdina  

Eins og vikið var í kaflanum hér á undan hefur fjöldinn allur af ákvæðum úr eldri reglugerð 

verið felld á brott í reglugerðardrögunum. Í einhverjum tilvikum er ástæðan sú að ekki sé til að 

dreifa sambærilegri reglugerðarheimild í nýju lögunum. Í öðrum tilvikum hefur verið margt 

verið hreinsað út í reglugerðinni sem er ekki í samræmi við framkvæmdina í dag varðandi 

rafræna eignarskráningu, enda eru meira en 22 ár liðin frá setningu eldri reglugerðar.  

 

Einhver skörun var einnig við CSDR-regluverkið og því var nauðsynlegt að breyta eða fella á 

brott ákvæði að hluta eða öllu leyti í eldri reglugerðinni sem fjallað er um í Evrópuregluverkinu. 

Í 10.-12. gr. eldri reglugerðar var einnig fjallað um atriði er varðar áreiðanleikakönnun 

viðskiptavina hjá viðkomandi reikningsstofnun. Í ljósi þess að fjallað er um framangreint í 

lögum nr. 140/2018 um aðgerðir gegn peningaþvætti og fjármögnun hryðjuverka var látið duga 

að vísa til þeirra laga í nýju reglugerðardrögunum. 

 

Auk þess var litið til skörunar við aðra lagabálka, t.d. lögum nr. 90/1999 um öryggi fyrirmæla 

í greiðslukerfum og verðbréfauppgjörskerfum og lögum nr. 115/2021 um markaði fyrir 

fjármálagerninga. 

 

5. Lagt til að ekki sé fjallað um tiltekin atriði í reglugerðinni 

Í lögum nr. 7/2020 er að finna heimild til að útfæra nánar í reglugerð reglur um starfsemi útibúa 

hér á landi.32 Um er að ræða nýmæli frá eldri lögum frá 1997 en ekkert er fjallað um starfsemi 

útibúa hér á landi í nýju lögunum. Í athugasemdum með frumvarpi er varð að lögum nr. 7/202033 

er ekki útskýrt ástæðuna fyrir því að talin var þörf á því að útfæra nánar reglur um starfsemi 

útibúa hér á landi. 

 

Líkt og var í eldri lögunum34 er að finna heimild í nýju lögunum til að útfæra nánar reglur um 

eftirfarandi atriði: 

 
Að erlendum verðbréfamiðstöðvum og erlendum viðskiptabönkum, sparisjóðum, fyrirtækjum í 

verðbréfaþjónustu og öðrum lánastofnunum en viðskiptabönkum og sparisjóðum með heimild til 

fjárvörslu, sem hafa heimild til að starfa hér á landi og eru undir opinberu eftirliti, sé heimilt að 

hafa milligöngu um eignarskráningar í verðbréfamiðstöð með þeim réttaráhrifum sem getið er um 

í IV. kafla að fengnu samþykki Fjármálaeftirlitsins.35 

 

Umrætt atriði var útfært nánar í 3. mgr. 2. gr. eldri reglugerðar nr. 397/2000:  

 

 
32 Sbr. 5. tl. 31. gr. laganna. 
33 Sjá frumvarpið á eftirfarandi slóð: https://www.althingi.is/altext/150/s/0460.html.  
34 Sbr. 1. tl. 2. mgr. 12. gr. laga nr. 131/1997. 
35 Sbr. 7. tl. 31. gr. laga nr. 7/2020. 

https://www.althingi.is/altext/150/s/0460.html

Nú óskar erlendur aðili sem heimild hefur til fjárvörslu og heimilt er að hafa milligöngu um 

eignarskráningu verðbréfa, sbr. 12. gr. laga nr. 131/1997, eftir aðild að innlendri verðbréfamiðstöð 

og skal þá stjórn verðbréfamiðstöðvar leita eftir samþykki Fjármálaeftirlitsins, áður en aðild er 

samþykkt. Hið sama á við ef verðbréfamiðstöð óskar eftir að annast milligöngu um 

eignarskráningu í annarri verðbréfamiðstöð hér á landi eða erlendis. 

 

Ekki var talin þörf á því að fjalla um framangreint í nýju reglugerðardrögunum. Í fyrsta lagi er 

virðist Evrópulöggjöfin skýr um framkvæmdina þegar erlendur aðili innan EES hyggst veita 

þjónustu á Íslandi, hvort sem það er með eða án stofnunar útibús.36 Sama á við um þegar 

íslenskur aðili hyggst veita þjónustu í öðrum aðildarríkjum innan EES. Þegar fyrirtæki, sem 

hefur staðfestu og starfsleyfi í öðru ríki innan EES, hyggst veita þjónustu á Íslandi, með eða án 

stofnunar útibús, ber að tilkynna eftirlitsaðila í heimaríki sínu um slíkar fyrirætlanir. Óheimilt 

er því að veita þjónustu fyrr en Fjármálaeftirlit Seðlabanka Íslands hefur fengið tilkynningu 

varðandi það frá eftirlitsaðila fyrirtækisins í heimaríki þess.37 

 

Í öðru lagi er fjallað um samtengingar verðbréfamiðstöðva í CSDR. Í reglugerðinni er að finna 

ákvæði sem eiga að auðvelda sérhverjum fjárfesti innan Evrópska efnahagssvæðisins að 

fjárfesta í öllum fjármálagerningum innan alls svæðisins á jafnauðveldan hátt og nota sömu 

ferla og þegar um innlend verðbréf er að ræða.38 Reglurnar eiga t.d. að auðvelda íslenskum 

fjárfestum að fjárfesta í dönskum hlutabréfum og dönskum fjárfestum að fjárfesta í íslenskum 

hlutabréfum.39 

 

Reglurnar í CSDR fjalla um svokallaða samtengingu verðbréfamiðstöðva innan EES. Í því felst 

að ein verðbréfamiðstöð verði þátttakandi í verðbréfauppgjörskerfi annarrar 

verðbréfamiðstöðvar til þess að auðvelda yfirfærslu verðbréfa frá þátttakendum sem aðild eiga 

að síðarnefndu verðbréfamiðstöðinni, til þátttakenda, sem aðild eiga að fyrrnefndu 

verðbréfamiðstöðinni, eða fyrirkomulag þar sem verðbréfamiðstöð fær óbeinan aðgang að 

annarri verðbréfamiðstöð í gegnum millilið. Samtengingar verðbréfamiðstöðva taka til 

staðlaðra tenginga, sérsniðinna tenginga, óbeinna tenginga og rekstrarsamhæfðra tenginga.40 

Fjallað er aðallega um samtengingu verðbréfamiðstöðva í 48.-52. gr. CSDR.41  

 

Auk þess var ekki talin þörf á að fjalla um heimild útgefenda til að óska eftir að eignarskráningu 

sé hætt, líkt og var gert í 44. gr. eldri reglugerðar. Ákvæðið er svohljóðandi:  

 
Rafbréf skulu skráð í verðbréfamiðstöð á meðan útgefandi uppfyllir skilyrði er um skráninguna 

gilda nema að hann óski eftir að eignarskráningu sé hætt, sbr. 40. gr., enda standi ákvæði laga, 

reglugerða eða reglur verðbréfamiðstöðvar því ekki í vegi að eignarskráningu bréfanna sé hætt. 

 

 
36 Sjá t.d. V. kafla laga nr. 161/2002 um fjármálafyrirtæki sem fjallar um starfsemi fjármálafyrirtækja á milli 

landa.  
37 Sjá nánari umfjöllun t.d. á eftirfarandi slóð: https://www.fme.is/eftirlit/eftirlitsskyld-starfsemi/starfsemi-

erlendra-adila-a-islandi/.  
38 Sjá 4. gr. forsendu CSDR. 
39 Sjá t.d. umfjöllun í frumvarpi til norsku laga um verðbréfamiðstöðvar og verðbréfauppgjör o.fl., bls. 71. 
40 Sjá 29. tl. 1. mgr. 2. gr. CSDR. 
41 Sjá ennfremur umfjöllun í í frumvarpi til norsku laga um verðbréfamiðstöðvar og verðbréfauppgjör o.fl., bls. 

71-72 og í frumvarpinu til sænsku laga um verðbréfamiðstöðvar og reikningastofnanir, bls. 133-134. 

https://www.fme.is/eftirlit/eftirlitsskyld-starfsemi/starfsemi-erlendra-adila-a-islandi/
https://www.fme.is/eftirlit/eftirlitsskyld-starfsemi/starfsemi-erlendra-adila-a-islandi/

Í ljósi þess að breyting hefur verið gerð á skilgreiningu á rafrænni eignarskráningu er ekki 

heimild til þess að fjalla um útgáfu á rafbréfum líkt og var gert í eldri reglugerð, þ.m.t. að fjalla 

um afskráningu bréfanna.42 

 

6. Innköllun áþreifanlegra fjármálagerninga – þörf á lagabreytingu? 

Í 23. gr. eldri laga nr. 131/1997 var fjallað um afmáningu réttinda sem augljóslega eru ekki til 

staðar. Ákvæðið var svohljóðandi: 

 
 Verðbréfamiðstöð er heimilt að afmá réttindi sem augljóslega eru ekki lengur til staðar. 

 Telji verðbréfamiðstöð að á reikningi séu skráð réttindi sem telja má að hafi ekki lengur 

þýðingu eða um er að ræða réttindi sem eru 20 ára gömul eða eldri og sem telja verður að séu 

sannanlega úr gildi fallin eða sannanlega hefur enginn rétthafi fundist að réttindunum getur hún 

birt innköllun í Lögbirtingablaðinu til þeirra sem telja sig eiga rétt til hinna skráðu réttinda og skal 

innköllunarfrestur vera þrír mánuðir. Hafi enginn gefið sig fram áður en innköllunarfrestur er 

liðinn skal verðbréfamiðstöðin afmá réttindin. 

 Í reglugerð 1) er heimilt að setja nánari reglur um framkvæmd 2. mgr. 

 

Í bráðabirgðaákvæði II í lögunum var fjallað um verklag þegar áþreifanlegu verðbréfin voru 

innkölluð til að geta skráð þau rafrænt. Ákvæðið var svohljóðandi: 

 
Ef eignarréttindi yfir verðbréfi eru eignarskráð í verðbréfamiðstöð skal ógilda hið áþreifanlega 

verðbréf. Í reglugerð, sem ráðherra setur, skal kveða nánar á um tilhögun innköllunar og 

eignarskráningu samkvæmt ákvæði þessu og ákvæði I til bráðabirgða. Að uppfylltum skilyrðum 

um innköllun samkvæmt reglugerð og að lokinni yfirfærslu og eignarskráningu í 

verðbréfamiðstöð eru hin áþreifanlegu verðbréf ógild. 

 

Eins og umrætt bráðabirgðaákvæði ber með sér er hvergi vísað til fyrirkomulagsins í 23. gr. 

eldri laga um afmáningu réttinda sem eru augljóslega ekki staðar, t.d. varðandi innköllun í 

Lögbirtingablaðið o.fl. (innköllunarfrestur er þrír mánuðir). Þrátt fyrir það var ákveðið að gera 

þá kröfu í 1. mgr. 52. gr. reglugerðar nr. 397/2000 um rafræna eignarskráningu hlutabréfa. En 

málsgreinin var svohljóðandi:  

 
Útgefandi áþreifanlegra hlutabréfa, að fenginni samþykktri útgáfulýsingu frá verðbréfamiðstöð, 

sbr. II. kafla, innkallar þau með því að birta auglýsingu í Lögbirtingablaðinu um að stjórn 

félagsins hafi ákveðið að ógilda með innköllun útgefin hlutabréf vegna rafrænnar skráningar 

þeirra í verðbréfamiðstöð í samræmi við ákvæði laga nr. 131/1997, um rafræna eignarskráningu 

verðbréfa, ásamt síðari breytingu á þeim lögum og reglum settum samkvæmt þeim. 

 

Í eldri reglugerðinni frá 2000 var því gengið lengra en lögin gerðu ráð fyrir varðandi innköllun 

áþreifanlegra hlutabréfa. Lögin gerðu a.m.k. ekki ráð fyrir þessari tilhögun varðandi innköllun 

áþreifanlegra hlutabréfa í tengslum við rafræna eignarskráningu.  

 

 
42 Skilgreining á eignarskráningu samkvæmt eldri lögum frá 1997 var eftirfarandi: „útgáfa á rafbréfum í 

verðbréfamiðstöð og skráning réttinda yfir þeim“ (2. gr. laganna). Í nýju lögunum nr. 7/2020 hefur skilgreiningin 

á eignarskráningu verið þrengd og er svohljóðandi: „Skráning réttinda yfir rafbréfum í verðbréfamiðstöð.“ (2. tl. 

4. gr. laganna). Nýja skilgreiningin fjallar því ekki lengur um útgáfu rafbréfa enda fellur slíkt að mestu leyti 

undir gildissvið CSDR. 

Við gerð nýju reglugerðardraganna var því skoðað hvort tilefni væri til að minnka kröfurnar til 

fyrirkomulagsins varðandi innköllun áþreifanlegra hlutabréfa og annarra fjármálagerninga í 

tengslum við rafræna eignarskráningu. Nýju lögin nr. 7/2020 koma hins vegar í veg fyrir það 

með því að ganga lengra en eldri lögin gerðu með því tengja fyrirkomulagið um innköllun vegna 

rafrænnar skráningar (14. gr.) við innköllun vegna afmáningu réttinda sem eru augljóslega ekki 

lengur til staðar (13. gr.).  

 

Fjallað er um afmáningu réttinda sem augljóslega eru ekki lengur til staðar í 13. gr. laga nr. 

7/2020:  

 
 Verðbréfamiðstöð er heimilt að afmá réttindi sem augljóslega eru ekki lengur til staðar. 

 Telji verðbréfamiðstöð að á reikningi séu skráð réttindi sem telja má að hafi ekki lengur 

þýðingu eða um er að ræða réttindi sem eru 20 ára gömul eða eldri og sem telja verður að séu 

sannanlega úr gildi fallin eða sannanlega hefur enginn rétthafi fundist að réttindunum getur hún 

birt innköllun í Lögbirtingablaði til þeirra sem telja sig eiga rétt til hinna skráðu réttinda og skal 

innköllunarfrestur vera þrír mánuðir. Jafnframt ber verðbréfamiðstöð að birta innköllunina á 

vefsvæði sínu. Hafi enginn gefið sig fram áður en innköllunarfrestur er liðinn skal 

verðbréfamiðstöðin afmá réttindin. 

 Í reglugerð ráðherra er heimilt að setja nánari reglur um framkvæmd 2. mgr. 

 

Fjallað er um innköllun áþreifanlegra fjármálagerninga til að eignarskrá í verðbréfamiðstöð í 

14. gr. laga nr. 7/2020: 

 
Ef eignarréttindi yfir fjármálagerningi eru eignarskráð í verðbréfamiðstöð skal ógilda hinn 

áþreifanlega fjármálagerning. Í reglugerð sem ráðherra setur, sbr. 31. gr., skal kveða nánar á um 

tilhögun innköllunar og eignarskráningu samkvæmt ákvæði þessu. Að uppfylltum skilyrðum um 

innköllun skv. 13. gr. og að lokinni yfirfærslu og eignarskráningu í verðbréfamiðstöð er hinn 

áþreifanlegi fjármálagerningur ógildur. (undirstrikun höfundar) 

 

Í 14. gr. er vísað beint í kröfurnar í 13. gr. varðandi Lögbirtingablaðið og þriggja mánaða 

frestinn. Ekki er ljóst hvort um mistök hafi verið að ræða en framangreint kemur a.m.k. í veg 

fyrir að hægt sé að létta á kröfunni varðandi innköllun áþreifanlegra fjármálagerninga vegna 

rafrænnar eignarskráningar í reglugerðardrögunum, t.d. varðandi tímafrestinn.  

 

Með hliðsjón af framangreindu er tilefni til að skoða hvort þörf sé á að breyta 14. gr. laganna á 

þá leið að tengja ekki lengur fyrirkomulagið í 14. gr. við 13. gr. um þriggja mánaða frestinn og 

Lögbirtingablaðið.  


